
	पद्यपंकज काव्य संग्रह
	संरक्षक
	पद्यपंकज मासिक पत्रिका जिसे टीचर्स ऑफ़ बिहार के तरफ़ से प्रकाशित किया जा रहा है। इस प्रकाशन में बिहार के शिक्षकों द्वारा स्वरचित कवितायें प्रकाशित हैं।
	प्रकाशक की पूर्व अनुमति के बिना इस प्रकाशन के किसी भाग को छापना तथा इलेक्ट्रॉनिकी, मशीनी, फोटोप्रतिलिपि, रिकॉर्डिंग अथवा किसी अन्य विधि से पुनः प्रयोग पद्धति द्वारा उसका संग्रहण अथवा प्रसारण वर्जित है।
	इस पुस्तक का विक्रय नहीं किया जा सकता है। यह केवल पढ़ने के उद्देश्य से निःशुल्क उपलब्ध है।
	यह कविता 'Teachers of Bihar' की संपत्ति है। इसे किसी भी प्रकाशक या अन्य लेखक द्वारा उपयोग नहीं किया जा सकता है।
	पत्रिका के सभी लेख, चित्र और सामग्री के अधिकार लेखक और प्रकाशक के पास सुरक्षित हैं।
	पत्रिका के किसी भाग को बिना पूर्व अनुमति के पुनः प्रकाशित या वितरित नहीं किया जा सकता है।

	तकनीकी सहयोग

	शुभकामना संदेश
	"पद्यपंकज" जैसी पत्रिका शिक्षकों की उस रचनात्मकता और सोच को सामने लाती है, जो अक्सर उनके पाठ्यक्रम और जिम्मेदारियों के बीच छिपी रह जाती है । यह जानकर बहुत खुशी हुई कि हमारे शिक्षकगण, अपनी व्यस्त दिनचर्या के बीच भी साहित्य और लेखन के प्रति इतनी संवेदनशीलता और समर्पण दिखा रहे हैं ।
	यह पत्रिका सिर्फ शब्दों का संग्रह नहीं है, बल्कि यह एक जीवंत दस्तावेज़ है, जो शिक्षा, विचार और भावनाओं के मेल से बना है। इसमें छपी हर रचना, एक शिक्षक के अनुभव, उसकी सोच और समाज के प्रति उसकी जिम्मेदारी को दर्शाती है ।
	"पद्यपंकज" की पूरी टीम, संपादक मंडल और इसमें सहयोग देने वाले सभी शिक्षकों को मेरी ढेरों शुभकामनाएँ। उम्मीद करती  हूँ कि यह प्रयास यूँ ही आगे बढ़ता रहे और नई पीढ़ी को  एक जिम्मेदार नागरिक बनने के लिए प्रेरित करता रहे ।
	डॉ. रश्मि प्रभा

	शुभकामना संदेश
	“पद्यपंकज” जैसी रचनात्मक पहल यह सिद्ध करती है कि शिक्षक न केवल ज्ञान के दीप प्रज्वलित करते हैं, बल्कि समाज की सांस्कृतिक चेतना को भी जीवंत बनाए रखते हैं। यह पत्रिका उन भावनाओं, विचारों और अनुभूतियों की अभिव्यक्ति है, जो शिक्षकों के हृदय में पलती हैं और साहित्य के रूप में साकार होती हैं।
	ऐसी पत्रिकाएँ शिक्षा को केवल पुस्तकों की परिधि में नहीं बाँधतीं, बल्कि सोच, अभिव्यक्ति और संवेदना को विस्तार देती हैं। यह प्रशंसनीय है कि हमारे शिक्षक अपनी व्यस्त दिनचर्या के साथ-साथ सृजनात्मक साहित्य के माध्यम से समाज को दिशा देने का कार्य कर रहे हैं।
	मैं “पद्यपंकज” पत्रिका से जुड़े सभी शिक्षकों, संपादक मंडल और रचनाकारों को इस पुनीत कार्य हेतु हार्दिक शुभकामनाएँ देता हूँ। यह पत्रिका निरंतर पल्लवित और पुष्पित होती रहे, यही मेरी कामना है।
	डॉ. स्नेहाशीष दास
	पद्यपंकज


	संपादकीय
	साथियों नमस्कार,  पद्य केवल छंदों में बँधे शब्दों का संसार नहीं, बल्कि मनुष्य के भीतर उठने वाली संवेदनाओं, विचारों और अनुभूतियों की अभिव्यक्ति है। कभी कोई कविता मन को छू जाती है, कभी कोई गीत स्मृतियों के झरोखे खोल देता है, कोई कहानी जीवन का आईना बन जाती है और कोई आलेख हमें किसी नए विचार से परिचित कराता है। साहित्य की यही विविधता उसे जीवन के और भी करीब ले आती है।
	'पद्यपंकज' का यह जुलाई अंक इसी विविधता को अपने भीतर समेटे हुए आपके सामने उपस्थित है। इस अंक में अलग-अलग भावभूमि, विषय-वस्तु और शिल्प की रचनाएँ शामिल हैं। कहीं प्रकृति की सुंदरता और बारिश की रिमझिम है, कहीं रिश्तों की गर्माहट, कहीं जीवन के संघर्ष और अनुभव हैं, तो कहीं समाज, शिक्षा, संस्कृति और मानवीय मूल्यों से जुड़े विचार। इन रचनाओं की अलग-अलग रंगत मिलकर साहित्य का एक सुंदर इंद्रधनुष रचती है।
	जब शिक्षकों की लेखनी साहित्य का माध्यम बनती है, तो उसमें अनुभव की एक अलग गहराई जुड़ जाती है। विद्यालय, बच्चे, समाज, प्रकृति और जीवन से प्रतिदिन मिलने वाले अनुभव शब्दों में ढलकर केवल रचना नहीं रहते, वे हमारे समय का दस्तावेज भी बन जाते हैं। शिक्षक का साहित्य सृजन इस अर्थ में शिक्षा की कक्षा को जीवन की कक्षा से जोड़ने का कार्य करता है।
	आइए, शब्दों की इस यात्रा में हमारे साथ चलें। रचनाओं को केवल पढ़ें नहीं, उन्हें महसूस करें, उनके भावों से जुड़ें और अपने भीतर उठने वाली अनुभूतियों को भी शब्द देने का प्रयास करें। क्योंकि साहित्य वहीं जीवित रहता है, जहाँ शब्द पाठक के मन में उतरकर विचार और संवेदना को जन्म देते हैं।
	आपकी प्रतिक्रिया के इंतजार में,
	अनुपमा प्रियदर्शिनी
	पद्यपंकज

	अंबर में जलधर, अवनी पर पावस आया। बह रहा शीतल समीर, कॉप रही है काया। पयोधर की गर्जना, दामिनी का दमक, मार्तंड सा दीप्तिमान। धरा पर झर रहा जलबिंदु, चहुंओर पानी – पानी। पावस आया पावस आया, अवनी का प्यास बुझाया। कृषक को हर्षाया, धरा पर हरियाली छाया। दादुर का टर्र- टर्र, कर्ण में गुंजायमान। गगन में देख बदरिया, छम -छम नाचे मोर। सरिता सर निर्मल जलधार, वसुंधरा पर जीवन का आधार। सबके मन को हर्षाया, भूतल पर पावस आया।

	आपके द्वारा दिया गया अमूल्य समय हमारे लिए अत्यंत महत्वपूर्ण है। यदि आपके पास कोई सुझाव हो, तो कृपया हमें अवगत कराएं, जिससे हम और भी बेहतर कार्य कर सकें।

